
विषय : फसलों पर कीटनाशकों का उपयोग
3066. श्री संजय सिंहः 
क्या रसायन और उर्वरक मंत्री यह बताने की कृपा करेंगे किः
(क) क्या यह सच है कि पंजाब में किसान अपनी फसलों पर कीटनाशकों का उपयोग अधिक मात्रा में करते हैं;

(ख) यदि हां, तो इसके क्या कारण हैं;

(ग) यदि नहीं, तो आंकड़ों द्वारा ऐसी स्थिति दर्शाए जाने के क्या कारण हैं; और
(घ) उपयोग किए जा रहे कीटनाशकों की मात्रा घटाने हेतु क्या-क्या कदम उठाए गए हैं?
उत्‍तर
कृषि एवं किसान कल्‍याण मंत्रालय (श्री नरेन्‍द्र सिंह तोमर)
(क) जैसा कि पंजाब राज्‍य द्वारा सूचना दी गई है कि राज्‍यों में वर्ष 2015-16, 2016-17 और 2017-18 के दौरान कीटनाशकों की खपत क्रमश: 5743 एमटी, 5843 एमटी और 5835 एमटी (तकनीकी ग्रेड) थी। 
यह बताया जाता है कि राज्‍य के पास कोई भी अध्‍ययन/रिपोर्ट उपलब्‍ध नही है जिससे यह पता चले कि पंजाब में किसान अपनी फसलों पर कीटनाशकों का अत्‍यधिक प्रयोग करते हैं।  
(ख) प्रश्‍न ही नही उठता। 
(ग) प्रश्‍न ही नहीं उठता।   
(घ) यह विभाग समेकित कीट प्रबंधन (आईपीएम) के प्रयोग का प्रचार कर रहा है। आईपीएम कीट निंयत्रण की कल्‍चरल,यंत्रीकृत, जीव-वैज्ञानिक तरीकों को बढ़ावा देने तथा रासायनिक कीटनाशकों के विवेकपूर्ण प्रयोग की सिफारिश करता है। इस विभाग ने पंजाब (जालंधर) में एक केन्‍द्र सहित देशभर में 35 केन्‍द्रीय एकीकृत कीट प्रबंधन केन्‍द्र स्‍थापित किए गए है। ये सीपीआईएमसी एकीकृत कीट प्रबंधन के उपयोग का प्रचार और रासायनिक कीटनाशकों के विवेकपूर्ण प्रयोग की सिफारिश करता है। सीआईपीएमसी अन्‍य बातों के साथ-साथ खेतों में जैव-नियंत्रक कारकों को निर्मुक्‍त, किसान फील्‍ड स्‍कूलों का संचालन और आईपीएम उन्‍मुखीकरण कार्यक्रमों का आयोजन करता है। पिछले 3 वर्षों में सीआईपीएमसी द्वारा 5957.25 मिलियन जैव-नियंत्रक कारक निर्मुक्‍त किए गए है, 2142 किसान फील्‍ड स्‍कूलों और 391 आईपीएम उनमुखीकरण कार्यक्रम आयोजित किए गए हैं।  

